
La cultura
da l’abazia da Son Gagl
L’abazia da S. Gagl ha existì sco clau-
stra dal 791. Ses edifizi e sia biblio-
teca èn da renum mundial. 2

Pastiziers e
cafetiers grischuns
Pervi da la miseria economica èn blers
Grischuns stads sfurzads d’emigrar.
Blers ha fatg fortuna sco pastiziers.

18
19

Redacziun: Via comerciala 22, 7007 Cuira, tel. 081 920 07 10, fax 081 920 07 15

LA VOUSCH DA SURMEIR

Servetsch d’abunents e da
distribuziun: tel. 0844 226 226

mail: abo@suedostschweiz.ch

9 771424 749004

5 0 0 3 2

Las investiziuns pli
ristgantas creschan
levamain

Cunquai che la situaziun
da l’euro è sa quietada
e cunquai ch’il martgà è
sa restabilì retegnida-
main, èn ils investiders
puspè pronts d’investir
en aczias, en materias
primas ed en emprests
d’interpresa.

Il segund quartal èn ils gudogns da
las interpresas stads progressivs.
Plinavant disponan las interpresas
da blera liquiditad. Uschia èn da-
das las cundiziuns per investiziuns
attractivas e per engaschaments
novs. Era l’inquietezza da l’euro è
sa calmada in zic grazia al success
da las bregias da sanaziun en ils
pajais problematics, als resultats
dals tests da stress, sco era grazia
als plans da refurmaziun mitigiads
en il sectur da bancas.

I n’è però betg da quintar cun ina
gronda dinamica. En la segunda
mesadad da l’onn vegn la con-
junctura mundiala a perder in pau
schlantsch, perquai che la stimula-
ziun statala scada en la maioritad
dals pajais. L’Europa e cunzunt la
Germania vegnan però a profitar
vinavantda lavalutapli flaivla,quai
che vegn a s’effectuar positiva-
main sin l’economia svizra.

Voss cussegliader d'investiziun da
labancaRaiffeisenAs infurmescha
gugent persunalmain.

www.raiffeisen.ch

reclama

Scoula Avrona
va nouvas vias

■ (anr/fa) Da prümavaira vaiva
comunichà il cussagl da funda-
ziun da la «Bergschule Avrona»
cha l’avegnir da la scoula saja pe-
riclità. Quista novità ha gnü ün
grond eco. Rapreschantants da la
regiun Engiadina Bassa e dals cu-
müns pertocs han fat la sporta da
sustgnair als respunsabels da la
scoula Avrona sül territori da Ta-
rasp. Grazcha a quists segnals po-
sitivs ha decis il cussagl da funda-
ziun da tscherchar pussibiltats
per mantgnair la scoula. Id exi-
stan trais opziuns: Manar inavant
la scoula sün nouvas basas, aug-
mentar la sporta da la scoula
(p. ex. sco center d’inscunter o
per seminars) o sco terza tscher-
char üna lezcha per Avrona total-
maing nouva. Tuot quels chi han
ideas concretas co chi’s pudess ra-
giundscher quai sun invidats da
s’annunzchar pro’l manader da
proget Jens Martignoni (tel. 044
271 70 20 resp. 079 283 12 83).
A chaschun d’ün lavuratori gna-
ran in october discussas las diffe-
rentas propostas.

■ MUSTÉR

Musica da
giuvenils talentai

(anr/hh) Per la tiarza ga ha liug
quest’jamna a Mustér ina sentu-
pada d’exercezi e concert da pur-
tadras e purtaders da premis da
musica. Sut il tetel «Die Preisträ-
ger» ei danovamein seformau in
orchester cun musicistas e musi-
cists ella vegliadetgna da 12 en-
tochen 30 onns. Per il concert da
sonda proxima ella sala Peter
Kaiser a Mustér preparan ils 44
dels ovras pretensiusas da cumpo-
nists enconuschents sco Mozart e
Beetho-ven. La direcziun dalla
jamna e dil concert ei danova-
mein els mauns da Kemal Akçag.
Ultra da musicistas e musicists da
differentas naziuns ein era ent-
gins Grischuns dalla partida.

■ SCOLA

Integrar
cun scumandar

(ac) Il Cussegl d’educaziun dil
cantun Sogn Gagl propona allas
vischnauncas sogngagliesas da
scumandar il fazalet da tgau en
scola e cun quei fazalet era ca-
petschas da tuttas uisas. El mo-
tivescha quei cussegl cun vuler
meglierar l’integraziun da scola-
ras muslimas.

Il cusseglier guvernativ dil
cantun Sogn Gagl ha renviau
il simbol religius dil fazalet
da tgau e consequentamein ei
el digl avis da buca tuccar la li-
bertad religiusa cun in sca-
mond. Il fazalet da tgau posseda
denton ragischs religiusas, per
da dretg era ella religiun cristia-
na.

■ FOTOGRAFIAS

Fotografias veglias –
testimonis dal temp

(anr/mdp)In marcurdi passà ha
l’architect Corsin Feuerstein pre-
schantà al public aint i’l audito-
ri dal Parc Naziunal Svizzer foto-
grafias e films our dal relasch da
sia famiglia. A passa novanta
persunas ha el declerà la tecnica
ütilisada per registrar o repro-
düer fotografias dals temps pas-
sats. Ultra da las fotografias ha’l
eir muossà films da seis bap ed
da seis frar.

Vzond las fotografias ed ils
films sun tuornadas pro blers al-
gordanzas ed emoziuns. Ils testi-
monis dal temp han fat impre-
schiun ed han pisserà per üna
sairada speciala.

Nominaziuns ed elecziuns
Sesida da fracziun da la pbd a Reichenau

Jon Domenic Parolini s’ha declerà pront da sa metter a dispusiziun sco nov parsura a la pbd grischuna.
FOTO N. SIMMEN

Boicottar il Vallais
pervi da la mort dal luf

■ (anr/vi) Simpatisants dal luf
pledeschan en l’internet per-
suenter da boicottar il Vallais
sco destinaziun turistica. Suen-
ter ch’ins ha derasà la mesem-
na ch’il luf saja vegnì sajettà
giu en il Vallais, hai dà blers
commentaris en l’internet – per
gronda part negativs. Ins duai
stritgar als Vallesans ed als purs da
nursas las subvenziuns, uschèditg
che la protecziun dal luf na saja

betg garantida. Talas polemicas
avevan ins gia pudì leger l’emna
passada, cura ch’il schurnalist e
chatschadur Karl Lüönd aveva
publitgà sia posiziun «pro Ab-
schuss» en il «Tages-Anzeiger».
Lüönd era vegnì bumbardà cun
critica. Il luf ha blers amis en la
Bassa – che n’han pauc sentiment
per purs e lur nursas stgarpadas.

➢ PAGINA 3

Il luf ha blers amis en la Bassa – che n’han pauc sentiment per purs e lur
nursas stgarpadas. KEYSTONE

Concert final
sco punct culminont

■ (anr/sr) Al concert che ha
liug quest sera allas 19.00 ella
sala da cultura muossan ils par-
ticiponts dalla Jamna da cant a
Trun tgei ch’els han empriu. Las
scolastas Annatina Nay, Andrea
Camathias ed Iris Candinas han
capiu da preparar in variont e bi
program da concert culs 21 af-
fons e giuvenils. «Cantar fa ven-
tireivels – empau sco magliar
tschugalata» ha ina cantadura

manegiau e tgi che teidla questa
sera il concert e vesa las fatschas
cuntentas dils affons sa ch’ella ha
raschun. Al 11avel Camp da cant
organisaus dil Disctrict da cant
Surselva han uonn sulettamein
21 affons priu part. Quei fa den-
ton negins quitaus ed ils organi-
saturs speran sin dapli partici-
ponts in auter onn.

Al camp da cant per affons e giuvenils a Trun ei vegniu cantau e saltau
cun plascher. FOTO S. ROTHMUND


